
ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 24 DE OUTUBRO DE 2024 

COMISIÓN INFORMATIVA DE PRESIDENCIA, ECONOMÍA, FACENDA, INNOVACIÓN TECNOLÓXICA 
E SEGURIDADE CIDADÁ 
 
 
ROGOS E PREGUNTAS 

Preguntas do Partido Popular presentadas por escrito 
 

 
“1ª.- Cando vai poder coñecer o resto da corporación a proposta do goberno de orzamento do concello 
para o exercicio 2025”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta que 
cando estea listo o borrador do orzamento se dará coñecemento ao resto da corporación. 
 
 
“2ª.- Ante a finalización do contrato coa empresa Tragsa de seis meses de duración, vai a haber prórroga 
do contrato de emerxencia de limpeza de edificios municipais coa empresa?”. 
 
A Sra. presidenta intervén e manifesta que si, que están a traballar nisto. 
 
 
“3ª.- O Partido Popular a teor de que o concelleiro Daniel Mallo non se lle había notificado de forma oficial 
cantos policías locais marchaban para outro concello, exercendo estes o seu dereito a facelo, volve a 
preguntar cantos policías locais hai na actualidade en Cambre?”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta que 
nestes momentos o cadro de persoal da policía local dispón de dez efectivos: oito axentes e dous oficiais. 
 
 
Rogos do Bloque Nacionalista Galego presentados por escrito 
 
“1º.- Que se dea cumprimento aos compromisos ben en comisións ou pleno mediante resposta en tempo e 
forma tal como regula o ROM”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta que 
acepta o rogo e pide desculpas. 
 
 
“2º.- Rogan que as comunicacións que procedan, ben de funcionarios/as ou de persoal asesor, sexa na 
lingua galega”. 

A Sra. presidenta concede o uso da palabra ao Sr. Mallo Castro quen, unha vez concedido, manifesta que 
acepta o rogo. 
 
 
 
COMISIÓN INFORMATIVA DE URBANISMO, OBRAS, SERVIZOS, TRANSPORTES, MEDIO 

AMBIENTE, DESENVOLVEMENTO LOCAL, PATRIMONIO E TURISMO 

 
ROGOS E PREGUNTAS 

 
Rogos do Partido Popular presentados por escrito 
 
 
“1º.- Dada a necesidade de poñer un espello en Meixigo, 24 para evitar e prevenir accidentes, o Partido 
Popular roga a colocación dun espello nesta rúa e facilitar a saída dos veciños dos seus domicilios con 
maior seguridade”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que este camiño é privado; que se deixa colocar estes sinais pero que o teñen que solicitar e aboar os 
propietarios e que se condiciona ao que a policía local considere. 
 
 
 
“2º.- Ante o mal estado da subida ao cemiterio novo Burgo (Virxe do Carme) na Barcala, con enormes 
fochancas, dende o Partido Popular rogan o arranxo da estrada”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que este é un tema que se leva moito tempo con el; que pertence a Endesa; que o concello non debe 
actuar e que non debe asfaltar terreos privados. 
 
 
 
“3º.- No pleno do 26 de agosto solicitaron dende o PP que se aumente a frecuencia das limpezas de 
herbas e mantemento de beirarrúas en todo O Temple; en concreto, especifican algunhas das rúas en peor 
estado como na rúa Constitución entre os números 28 e 32, na praza interior da rúa Emilio Pardo Bazán, 
nas escaleiras da rúa Ramón Cabanillas, no final da rúa Curros Enríquez (despois do número 41) e no 
paseo marítimo do Temple. Nalgúns dos lugares mencionados non se produxo a limpeza solicitada, como 
na rúa Constitución; por tanto, dende o PP piden que se leva a cabo o rogo aceptado polo goberno no 
pleno de agosto”. 
 
 
 
Preguntas do Partido Popular presentadas por escrito 

 
 
“1ª.- Cando se vai a convocar de novo a Comisión Especial do Plan xeral (PXOM) para poñerse a 
traballar?”. 

A Sra. presidenta concede o uso da palabra ao Sr. González Leirós quen, unha vez concedido, manifesta 
que o seu desexo é poñer a funcionar esta comisión pero que funcionará se hai temas; que agora mesmo 
non os teñen; que lles anima e a continuar co traballo realizado; que se lles entregará o expediente do plan 
e que lles invita a propoñer e participar; que agora mesmo, o goberno municipal non ve a necesidade de 
convocar unha comisión ata que non estean todas as alegacións pechadas nin todos os informes 
sectoriais. 
 
 
 
“2ª.- Está efectuada de forma oficial a prórroga para realizar as obras de reforma do pavillón dos Campóns 
e non perder a subvención?. Prórroga confirmada polo concelleiro de Urbanismo Juan González Leirós nas 
comisións do 24 de xullo. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que entende que a pregunta é se o Ministerio o comunicou por escrito; di que si, que está comunicado e 
que xa estaba cando o concelleiro o informou. 
 
 
 “3ª.- Cando compartirán con todos eles as novas ideas que teñen para activar o comercio local cara ao 
próximo nadal?”. 
 
A Sra. presidenta concede o uso da palabra ao Sr. Boga Moscoso quen, unha vez concedido, manifesta 
que non deu tempo a tramitar todo o que tiñan pensado facer; que, en principio o que se fará é o rasca e 
gaña, o concurso de escaparates e o reparto de árbores de nadal. 
 
 
Preguntas do Bloque Nacionalista Galego presentadas por escrito 
 
 
“1ª.- En que situación está o proxecto de reposición do céspede sintético do campo de fútbol municipal de 
Lendoiro e mellora de iluminación nos campos de Lendoiro e Dani Mallo?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que o proxecto está consolidado; que ten informe positivo e o hai que aprobar. 
 
 
 
“2ª.- Que actuacións de mantemento se realizaron dende o último pleno municipal na urbanización da 
Barcala?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que ningunha; que está programada unha limpeza diaria. 
 
 
“3ª.- Amazon. Cantos veciños teñen posto de traballo?”. 
 
A Sra. presidenta concede o uso da palabra ao Sr. Boga Moscoso quen, unha vez concedido, manifesta 
que hai 23 veciños de Cambre en 23 postos de traballo; que na campaña de nadal teñen pensado ampliar 
o cadro de persoal. 

“4ª.- Parque Ramón Barba. Podénlles poñer ao día da situación?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que na fase 2 xa se fixeron algunhas reparacións previstas pola dirección de obra; que falta practicamente 
cortar o céspede e haberá que realizar a recepción; que en canto ao outro tema, tamén se vai a poñer a 
funcionar; a fase 2 manifesta que parece que se solucionarán os problemas administrativos que había, 
pero que cando, non o sabe; que quedou en falar mañá ou o luns para poñer un programa de traballo. 
 
 
“5ª.- A dous meses do levantamento da suspensión de licenzas urbanísticas. Poden indicar que teñen 
previsto?”.” 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que se aplicará a lexislación vixente; que pasados os dous anos, todos aqueles que cumpran as normas 
subsidiarias vixentes poderán solicitar unha licenza; que hai moi pouco solo de vivenda unifamiliar no 
concello de Cambre. 
 
A Sra. Prieto Miramontes di que entende que a resposta é que non; ao que a Sra. presidenta di que non 
hai nada previsto; que cando se presenten as licenzas se lles dará a tramitación que se teña que dar. 
 
O Sr. González Leirós intervén e manifesta que a previsión é que teñen un aparellador; que presentou 
unha oferta de praza de arquitecto, dado que non contan co titular que está de baixa, en principio; que con 
este persoal entende que hay capacidade para solucionar o problema. 
 
 
“6ª.- Sobre o estado de conservación e funcionalidade da casa do Concello. Teñen algunha previsión?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que non teñen unha previsión inmediata; que teñen dous proxectos previstos que son a utilización da 
planta de arriba e a adecuación da entrada na planta baixa. 
 
 
 
 
COMISIÓN INFORMATIVA DE SERVIZOS SOCIAIS, RECURSOS HUMANOS, CULTURA, DEPORTES 

E XUVENTUDE 

 
 
ROGOS E PREGUNTAS 

Preguntas do Partido Popular presentadas por escrito 
 

 
“1ª.- O Partido Popular pregunta por que no pavillón de Brexo-Lema non puxeron unha alarma sabendo 
dos intentos de roubo, que por desgraza ao final así foi e non se tomaron medidas a tempo?”. 

O Sr. presidente concede o uso da palabra ao Sr. Barrientos Morales quen, unha vez concedido, manifesta 
que no pavillón de Brexo-Lema xa existe unha alarma; que preguntado aos conserxes, esta funciona 
correctamente. 
 
 
“2ª.- No pavillón de Brexo-Lema levan toda unha semana sen auga quente. Que explicación dan a isto?”. 
 
O Sr. presidente concede o uso da palabra ao Sr. Barrientos Morales quen, unha vez concedido, manifesta 
que preguntado aos conserxes si teñen auga quente e que non tiveron ningún problema. 
 
 
 
“3ª.- Cal é a valoración nestes intres, como goberno de Cambre, do servizo de axuda no fogar?”. 
 
O Sr. presidente concede o uso da palabra á Sra. Díaz Baldomir quen, unha vez concedido, manifesta que 
a súa valoración é positiva; que nos últimos catro meses se nota unha melloría; que hai dúas novas 
coordinadoras dende hai un tempo; que se está a mellorar; que cando hai algún problema se intenta falar 
coas familias e se intenta solucionar dentro das medidas de que dispón o servizo. 
 
 
Preguntas do Bloque Nacionalista Galego presentadas por escrito 
 
 
“1ª.- Cales son exactamente as colaboracións que se manteñen coa Fundación Wenceslao Fernández 
Flórez?”. 
 
O Sr. presidente concede o uso da palabra ao Sr. Barrientos Morales quen, unha vez concedido, manifesta 
que agora mesmo non hai ningunha colaboración. 
 
 
 
“2ª.- Se vai realizar o torneo de xadrez de Cambre?”. 
 
O Sr. presidente concede o uso da palabra ao Sr. Barrientos Morales quen, unha vez concedido, manifesta 
que si. 
 
 
“3ª.- Cal é a explicación de que por segundo ano non se celebre a clásica e recoñecida exposición 
micolóxica de Andoa?”. 
 
O Sr. presidente concede o uso da palabra ao Sr. Barrientos Morales quen, unha vez concedido, manifesta 
que se está traballando para que se poida realizar. 
 
 
“4ª.- Que medidas ten pensado o goberno municipal para solucionar a falla de persoal en secretaría?”. 
 
O Sr. presidente concede o uso da palabra á Sra. Díaz Baldomir quen, unha vez concedido, manifesta que 
no mes de novembro comezará a traballar un A1 no departamento de Recursos Humanos; que esta 
persoa se centrará na preparación de bases para cubrir todos aqueles postos que sexan necesarios, 
comezando por secretaría. 

“5ª.- Que poden dicir dos traballos levados a cabo pola traballadora de Servizos Sociais, por horas en 
secretaría en contratación, tal e como anunciou no pleno de xullo a Sra. alcaldesa?”. 
 
O Sr. presidente concede o uso da palabra á Sra. Díaz Baldomir quen, unha vez concedido, manifesta que 
se contratou un auxiliar administrativo por acumulación de tarefas no departamento de Servizos Sociais; 
que esta persoa se dedica principalmente ao SAF, pero tamén está traballando nos pregos de cláusulas 
administrativas particulares da xuntanza e de axuda a domicilio. 
 
 
 
“6ª.- Contratación do SAF. Poden informarlles?”. 
 
 
O Sr. presidente concede o uso da palabra á Sra. Díaz Baldomir quen, unha vez concedido, manifesta que 
esta semana están a rematar os últimos flocos do prego e conta que o luns poida estar en secretaría. 
 
 
Preguntas do Bloque Nacionalista Galego presentadas oralmente 
 
 
- Referida ao cesamento de cinco policías o día 10 de outubro de 2024. Estes policías, en concreto, 
estaban en activo ou en que situación estaban antes de marchar?. 
 
O Sr. presidente concede o uso da palabra ao Sr. Mallo Castro quen, unha vez concedido, manifesta que 
dous policías estaban traballando e tres policías estaban en baixa médica, a cal remataron antes da súa 
incorporación no novo concello; que se pasa de quince a dez policías. 
 
A Sra. Prieto Miramontes intervén e di que, referido aos campos de herba artificial, nos últimos informes 
medioambientais respecto do planeta se sinala que as augas teñen unha contaminación elevadísima 
precisamente polo uso e abuso que se fai destes céspedes. Pregunta se se ten estudada algunha 
alternativa ou proposta. 
 
 


